К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Торъя удж сикасъяс лицензируйтӧм»
Коми Республикаса канму юӧртан система йылысь 
«Коми Республикаса канму юӧртан системаяс йылысь» Коми Республикаса Оланпас серти Коми Республикаса Веськӧдлан котыр шуис:
1. Лӧсьӧдны «Торъя удж сикасъяс лицензируйтӧм» Коми Республикаса канму юӧртан система (водзӧ – Система).
2. Вынсьӧдны «Торъя удж сикасъяс лицензируйтӧм» Коми Республикаса канму юӧртан система йылысь положение содтӧд серти.
3. Индыны:
а) Коми Республикаса цифра отсӧгӧн сӧвмӧдан, йитӧд да юӧр сетан министерствоӧс Системаса операторӧн, коді функциональнӧя администрируйтӧ, котыртӧ да методология боксянь могмӧдӧ Система выльмӧдӧмсӧ (сӧвмӧдӧмсӧ) да сыӧн вӧдитчӧмсӧ, сы лыдын кодъяс могмӧдӧны и Системаса отраслевӧй модульяс (водзӧ – Системаса оператор);
б) «Юӧр технология шӧрин» Коми Республикаса канму асшӧрлуна учреждениеӧс Системаса техническӧй операторӧн, коді кывкутӧ Системалысь уджсӧ техническӧя могмӧдӧмысь (водзӧ – Системаса техническӧй оператор);
в) Коми Республикаса видз-му овмӧс да потребительскӧй рынок министерствоӧс Системалӧн «Коми Республика мутасын алкоголя прӧдукция торйӧн вузалӧм вылӧ лицензияяс сетӧм (видз-му овмӧс вузӧс вӧчысьясӧн вина, игристӧй вина (шампанскӧй) торйӧн вузалӧм вылӧ лицензияяс кындзи)» отраслевӧй системаувса операторӧн, коді функциональнӧя администрируйтӧ, котыртӧ да методология боксянь могмӧдӧ индӧм системаув выльмӧдӧмсӧ (сӧвмӧдӧмсӧ) да сыӧн вӧдитчӧмсӧ;
г) Коми Республикаса экономика сӧвмӧдан да промышленносьт министерствоӧс Системалӧн «Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм серти удж вылӧ разрешениеяс сетӧм» отраслевӧй системаувса операторӧн, коді функциональнӧя администрируйтӧ, котыртӧ да методология боксянь могмӧдӧ индӧм системаув выльмӧдӧмсӧ (сӧвмӧдӧмсӧ) да сыӧн вӧдитчӧмсӧ;
д) Коми Республикаса стрӧитчан, оланін да техническӧй дӧзьӧр (контроль) службаӧс Системалӧн «Россия Федерацияса оланін кодекс серти лӧсьӧдӧм Коми Республикаса лицензия комиссиялӧн помшуӧм подув вылын уна патераа керкаясӧн веськӧдлӧм серти асшӧр удж нуӧдӧм вылӧ лицензия сетӧм» отраслевӧй системаувса операторӧн, коді функциональнӧя администрируйтӧ, котыртӧ да методология боксянь могмӧдӧ индӧм системаув выльмӧдӧмсӧ (сӧвмӧдӧмсӧ) да сыӧн вӧдитчӧмсӧ.
4. Системаса техническӧй операторлы тайӧ шуӧмсӧ примитан лунсянь 3 тӧлысь чӧжӧн могмӧдны Система аттестуйтан мероприятиеяс збыльмӧдӧмсӧ юӧр доръян корӧмъяс серти, мый урчитӧма юӧр, юӧртан технологияяс йылысь да юӧр дорйӧм йылысь Россия Федерацияса оланпастэчасӧн.
5. Системаса операторлы:
1) пыртны Системасӧ уджӧ тайӧ шуӧмлӧн 4 пунктын индӧм мероприятиеяс помасьӧм бӧрын 10 уджалан лунысь абу сёрджык кадколастӧ;
2) могмӧдны Системасӧ Коми Республикаса канму юӧртан системаяслӧн реестрын пасйӧмсӧ тайӧ шуӧмсӧ примитан лунсянь 30 лун чӧжӧн;
3) тайӧ шуӧмсӧ примитан лунсянь 3 тӧлысь чӧжӧн дасьтыны да вынсьӧдны Системаӧн вӧдитчӧм серти юӧрӧн йитчан уджаланартсӧ колана Коми Республикаса олӧмӧ пӧртысь власьт органъяскӧд сӧгласуйтӧмӧн;

4) котыртны Система пыртӧмсӧ да сійӧс уджӧдӧмсӧ;

5) видзӧдны Системаӧн вӧдитчӧм бӧрся.

6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ канму да муниципальнӧй услугаяс сетан юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 
7. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар 
2021 вося лӧддза-номъя тӧлысь 18 лун
295 №
ВЫНСЬӦДӦМА
Коми Республикаса Веськӧдлан котырлӧн
2021 во лӧддза-номъя тӧлысь 18 лунся 295 №-а шуӧмӧн
(содтӧд)
«Торъя удж сикасъяс лицензируйтӧм»
Коми Республикаса канму юӧртан система йылысь
ПОЛОЖЕНИЕ
I. Панас
1. Тайӧ Положениеыс индӧ «Торъя удж сикасъяс лицензируйтӧм» Коми Республикаса канму юӧртан система (водзӧ – Система) да сылысь системаувъяс лӧсьӧдан медшӧр могъяссӧ да наӧн вӧдитчан аслыспӧлӧслунъяссӧ, тэчассӧ, Системаӧ пырысьяслысь лыддьӧгсӧ, налысь могъяссӧ, Системаӧ пырысь тӧдмӧгъясӧн вӧдитчыны позянлун сетан пӧрадоксӧ да индӧм тӧдмӧгъяс дорйӧм могмӧдӧмсӧ.
2. Система лӧсьӧдан медшӧр могӧн лоӧ торъя удж сикасъяс лицензируйтан юкӧнын канму услугаяс сетігӧн Коми Республикаса олӧмӧ пӧртысь власьт органъяслысь уджсӧ бурмӧдӧм:
1) канму услугаяс электроннӧя сетӧмсӧ могмӧдӧм тшӧт весьтӧ, сы лыдын:
а) процесс автоматизируйтӧм;
б) Коми Республикаса олӧмӧ пӧртысь власьт органын ас сёрниӧн примитігӧн шыӧдчӧмъяс сетны позянлунсӧ могмӧдӧм, а сідзжӧ электроннӧя Канму да муниципальнӧй услугаяслӧн (могъяслӧн) ӧтувъя портал (водзӧ – КУӦП) пыр сы могысь, медым босьтны канму услугаяс Коми Республика мутасын оланін вылӧ видзӧдтӧг;
2) канму услугаяс вӧзйӧм серти упреждающӧй (проактивнӧй) режим тшӧт весьтӧ «Канму да муниципальнӧй услугаяс сетӧмсӧ котыртӧм йылысь» Федеральнӧй оланпас серти Коми Республикаын торъя удж сикасъяс лицензируйтан юкӧнын ведомствоса реестръясын субъектъяслысь статуссӧ вежӧм подув вылын (канму услугаяс проактивнӧя сетӧм кежлӧ дасьлунсӧ могмӧдӧм);
3) канму услугаяс сетан оперативносьт да ногтуй тшӧт весьтӧ ӧнія юӧртан технологияясӧн вӧдитчӧм тшӧт весьтӧ;
4) канму услугаяс сетігӧн Коми Республикаса олӧмӧ пӧртысь власьт органъясса специалистъяслысь уджсӧ чинтӧм тшӧт весьтӧ;
5) Коми Республикаын торъя удж сикасъяс лицензируйтан юкӧнын канму услугаяс сетан ногсӧ стандартизируйтӧм да типизируйтӧм тшӧт весьтӧ.
3. Тайӧ Положениеын вӧдитчан кыввежӧртасъясӧн вӧдитчӧны «Юӧр, юӧртан технологияяс йылысь да юӧр дорйӧм йылысь» Федеральнӧй оланпасын индӧм вежӧртасъясын.
4. Система лӧсьӧдӧм вылӧ подулӧн лоӧны:
1) «Этилӧвӧй спирт, алкоголя да спирта прӧдукция вӧчӧмсӧ да бергалӧмсӧ канмусянь ладмӧдӧм да алкоголя прӧдукцияӧн вӧдитчӧмсӧ (сійӧс юӧмсӧ) дзескӧдӧм йылысь» Федеральнӧй оланпас;
2) «Канму да муниципальнӧй услугаяс сетӧмсӧ котыртӧм йылысь» Федеральнӧй оланпас;
3) «Россия Федерацияса торъя оланпастэчас актъясӧ вежсьӧмъяс пыртӧм йылысь» 2011 во косму тӧлысь 21 лунся 69-ФЗ №-а Федеральнӧй оланпаслӧн 9 статья;
4) «2017 - 2030 вояс вылӧ Россия Федерацияын юӧра йӧзкотыр сӧвмӧдан стратегия йылысь» Россия Федерацияса Президентлӧн 2017 во ода-кора тӧлысь 9 лунся 203 №-а Индӧд;
5) «Уна патераа керкаясӧн веськӧдлӧм серти асшӧр удж лицензируйтӧм йылысь» Россия Федерацияса Веськӧдлан котырлӧн 2014 во йирым тӧлысь 28 лунся 1110 №-а шуӧм.
II. Системалӧн тэчас
5. Системаӧ пырӧны татшӧм отраслевӧй системаувъяс:
1) «Коми Республика мутасын алкоголя прӧдукция торйӧн вузалӧм вылӧ лицензияяс сетӧм (видз-му овмӧс вузӧс вӧчысьясӧн вина, игристӧй вина (шампанскӧй) торйӧн вузалӧм вылӧ лицензияяс кындзи)» системаув;
2) «Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм серти удж вылӧ разрешениеяс сетӧм» системаув;
3) «Россия Федерацияса Оланін кодекс серти лӧсьӧдӧм Коми Республикаса лицензия комиссиялӧн помшуӧм подув вылын уна патераа керкаясӧн веськӧдлӧм серти асшӧр удж нуӧдӧм вылӧ лицензия сетӧм» системаув.
6. Система артмӧ татшӧм модульясысь:
6.1. Отраслевӧй модульяс:
1) татшӧм канму услугаяс серти ёрдӧдз обжалуйтан модуль:
а) Коми Республика мутасын алкоголя прӧдукция торйӧн вузалӧм вылӧ лицензияяс сетӧм (видз-му овмӧс вузӧс вӧчысьясӧн вина, игристӧй вина (шампанскӧй) торйӧн вузалӧм вылӧ лицензияяс кындзи);
б) Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм серти удж нуӧдӧм вылӧ разрешениеяс сетӧм;
в) Россия Федерацияса Оланін кодекс серти лӧсьӧдӧм Коми Республикаса лицензия комиссиялӧн помшуӧм подув вылын уна патераа керкаясӧн веськӧдлӧм серти асшӧр удж нуӧдӧм вылӧ лицензия сетӧм;
2) реестръяслӧн модуль, кытчӧ пырӧны:
а) Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм серти удж нуӧдӧм вылӧ сетӧм разрешениеяслӧн реестр;
б) Коми Республика мутасын алкоголя прӧдукция торйӧн вузалӧм вылӧ сетӧм лицензияяслӧн реестр;
в) Коми Республика мутасын уна патераа керкаясӧн веськӧдлӧм серти асшӧр удж нуӧдӧм вылӧ сетӧм лицензияяслӧн реестр;
3) тайӧ пунктлӧн 1 пунктувса «а» - «в» пунктувъясын индӧм канму услугаяс сетан модуль.
6.2. Могмӧдан модульяс:
1) вӧдитчысьясӧс авторизируйтан да аутентифицируйтан модуль;
2) администрируйтан модуль;
3) ортсыса юӧртан системаяскӧд ӧтувтан модуль:
а) КУӦП-са аслас ӧтувъя вежӧслӧн системаувкӧд.
Ӧтувтӧмсӧ збыльмӧдӧма сы могысь, медым могмӧдны шыӧдчысьлӧн КУӦП-са аслас ӧтувъя вежӧслӧн системаулын шыӧдчӧмъяс лӧсьӧдӧмсӧ, канму услугаяс сетігӧн шыӧдчӧм серти статусъяс сетӧмсӧ (шыӧдчӧм сетанног вылӧ видзӧдтӧг), КУӦП вылӧ шыӧдчысьлӧн аслас вежӧсӧ канму услуга сетысь Коми Республикаса олӧмӧ пӧртысь власьт органлӧн вынсьӧдӧм электроннӧй кырымпасӧн эскӧдӧм канму услуга сетан бӧртас сетӧмсӧ;
б) ведомствокостса электроннӧя йитчан системакӧд (водзӧ – ВЭЙС).
ВЭЙС сервисъяссӧ корӧ Коми Республикаса олӧмӧ пӧртысь власьт орган электроннӧй кырымпасӧн вӧдитчӧмӧн. Коми Республикаса олӧмӧ пӧртысь власьт органлысь квалифицируйтӧм электроннӧй кырымпас артмӧдӧмсӧ збыльмӧдӧны автоматическӧя Системаса серверын;
4) отчётносьт серти модуль;
5) портал вылын реестр йӧзӧдан модуль;
6) вына разрешение йылысь юӧр сетӧм серти сервислӧн модуль (выпискаяс сетӧм).
ІІІ. Системаӧ пырӧдчысьяс
7. Системаӧ пырӧдчысьясӧн лоӧны:
1) Системаса оператор;
2) Системаса техническӧй оператор;
3) отраслевӧй системаувъясса операторъяс;
4) отраслевӧй системаувъясӧн вӧдитчысьяс.
8. Системаӧн вӧдитчигӧн Системаын став участвуйтысьлы оз позь: 
1) пыртны Системаӧ абу стӧч юӧр;
2) сетны пыран инӧдсӧ бокӧвӧй йӧзлы, кодъяслӧн абу инӧдыс пырны Системаӧ;
3) вӧчны вӧчӧмторъяс, кутшӧмъяс торкӧны Системалысь зумыд уджсӧ, чинтӧны Системалысь юӧр боксянь видзчысян тшупӧдсӧ, да мукӧд деструктивнӧй вӧчӧмтор.
9. Системаӧ пырӧдчысьяс могмӧдӧны:
1) Системаӧн вӧдитчан юалӧмъяс серти инӧда актъясӧ кутчысьӧмсӧ;
2) Системаӧ пырысь юӧрлысь тырвыйӧлунсӧ, коланлунсӧ, стӧчлунсӧ да сійӧс дорйӧмсӧ;
3) Системаӧн обработайтан юӧрлӧн торъя сикасъясӧн вӧдитчыны позянлунсӧ дзескӧдӧм серти Россия Федерацияса оланпастэчасӧн урчитӧм корӧмъясӧ, этша йӧзлы вӧдитчыны позяна юӧр да Системаӧн обработайтан аспасъяс дорйӧм йылысь корӧмъясӧ кутчысьӧмсӧ.
10. Системаӧ пырӧдчысьяслысь могъяссӧ опишитӧма тайӧ Положение дорӧ содтӧдын.
11. Отраслевӧй системаулӧн вӧдитчысьяс могмӧдӧны асланыс уджмогъяс серти уджсӧ котыртігӧн да олӧмӧ пӧртігӧн сыӧн вӧдитчӧмсӧ.
IV. Системаӧ пырысь тӧдмӧгъясӧн вӧдитчыны позянлунсӧ
сетан пӧрадок да индӧм тӧдмӧгъяс дорйӧмсӧ могмӧдӧм
12. Системаӧн вӧдитчыны позянлунсӧ збыльмӧдӧны Системаӧ пырӧдчысьяслысь могъяссӧ опишитӧм серти (тайӧ Положение дорӧ содтӧд) аутентифицируйтан да авторизируйтан средствоясӧн вӧдитчӧмӧн.
13. Системаӧн вӧдитчыны позянлун босьтӧм могысь Системаса техническӧй оператор да отраслевӧй системаулӧн вӧдитчысь костын отраслевӧй системаувса операторкӧд сёрнитчӧм бӧрын кырымавсьӧ Система дорӧ йитӧм йылысь артмӧдчӧм (водзӧ – Артмӧдчӧм).
14. Вӧдитчысьлы отраслевӧй системаулӧн вӧдитчыны позянлунсӧ сетӧ Системаса техническӧй оператор отраслевӧй системаулӧн вӧдитчысьӧс йитӧм вылӧ запрос, мый босьтӧма отраслевӧй системаувса операторсянь, да Артмӧдчӧм подув вылын, мый кырымалӧма Системаса техническӧй оператор да отраслевӧй системаулӧн вӧдитчысь костын, Система доръян класс серти видзчысянлун серти кӧрӧмъяссӧ быть олӧмӧ пӧртӧмӧн.
15. Системаын аспас да мукӧд доръян юӧр обработайтан пӧрадокыс ладмӧдсьӧ Россия Федерацияса оланпастэчасӧн.
16. Системаын обработайтан аспассӧ дорйӧны «Аспас йылысь» Федеральнӧй оланпаслӧн корӧмъяс да аспас серти видзчысянлунсӧ могмӧдан юкӧнын, а сідзжӧ суйӧрсайса техническӧй разведкаысь видзчысян да юӧр техническӧя доръян мукӧд инӧда акт серти.
17. Системаын обработайтан аспас дорйӧны, а сідзжӧ техническӧй каналъясті юӧрсӧ воштӧмысь дорйӧны, аспасъяслысь найӧс видлалігӧн, видзигӧн да связь каналъясті сетігӧн ӧтторъялунсӧ (модифицируйтӧмсӧ, бырӧдӧмсӧ) да наӧн вӧдитчыны позянлунсӧ торкалӧм могысь программно-техническӧя тӧдчӧмысь дорйӧны котыртан мероприятиеяслысь комплекс вӧчӧмӧн да пырны санкционируйттӧм позянлунысь юӧрсӧ доръян средствоясӧн вӧдитчӧмӧн, сы лыдын юӧрсӧ доръян криптографическӧй средствоясӧн.
«Торъя удж сикасъяс лицензируйтӧм»
Коми Республикаса канму юӧртан система йылысь
положение дорӧ
СОДТӦД
Системаӧ пырӧдчысьяслысь могъяссӧ
ОПИШИТӦМ
	Системаӧ пырӧдчысьяслӧн роль
	Системаӧ пырӧдчысьяслӧн могъяс

	Системаса оператор
	1) примитӧ отраслевӧй системаувъяс, отраслевӧй да могмӧдысь модульяс бурмӧдӧм йылысь помшуӧмъяс;
2) чукӧртӧ отраслевӧй системаувса операторъяссянь воӧм лӧсялана отраслевӧй системаув сӧвмӧдӧм (ӧнъяӧдӧм) серти уджалан корӧмъяс сы могысь, медым бурмӧдны сійӧс;
3) пыртӧ Система йылысь положениеӧ вежсьӧмъяс;
4) примитӧ выль системаувъяс лӧсьӧдӧм йылысь помшуӧм.

	Системаса техническӧй оператор
	1) ыстӧ Системаса операторлы либӧ отраслевӧй системаувса операторлы Система йылысь положениеӧ вежсьӧмъяс пыртӧм серти вӧзйӧмъяс;
2) могмӧдӧ Системалысь юӧр боксянь видзчысянлун дорӧ корана тшупӧдсӧ, Системаын видзан юӧр да Системалысь программно-техническӧй комплекс дорйӧмсӧ;
3) кывкутӧ Системасӧ техническӧя могмӧдӧмысь:
а) могмӧдӧ Системалысь коставлытӧг уджалӧмсӧ сы могысь, медым пыр вӧлі позянлун пырны сэтчӧ;
б) копируйтӧ резервӧ Системаысь мыччӧдъяс;
в) могмӧдӧ сервернӧй оборудованиеын сбойяс дырйи Системалысь уджалӧмсӧ бӧр ӧдйӧ лӧсьӧдӧмсӧ;
г) веськӧдлӧ Системаӧ пыран тшупӧдӧн (йитӧ, дугӧдӧ отраслевӧй системаулӧн вӧдитчысьясӧс, индӧ инӧдъяс) Системаса операторлысь либӧ отраслевӧй системаувъясса операторъяслысь заявка тӧд вылӧ босьтӧмӧн;
4) дасьтӧ да выльмӧдӧ Системаын уджсӧ могмӧдӧм серти котыртан-тшӧктан документъяссӧ;
5) консультативнӧя отсалӧ отраслевӧй системаувъясӧн вӧдитчысьяслы Системалӧн уджалан позянлунъясӧн вӧдитчӧм серти;
6) дасьтӧ техническӧй заданиеяс уджалан корӧмъяс подув вылын, кутшӧмъясӧс босьтӧны Система сӧвмӧдӧм (ӧнъяӧдӧм) могысь Системаса операторсянь;
7) могмӧдӧ Система уджӧдан да сӧвмӧдан (ӧнъяӧдан) юалӧмъяс серти Система дасьтыськӧд ӧтувъя уджсӧ.

	Отраслевӧй системаувса оператор
	1) вӧзйӧ пыртны вежсьӧмъяс Система йылысь положениеӧ;
2) лӧсьӧдӧ лӧсялана отраслевӧй системаув да отраслевӧй модульяс сӧвмӧдӧм (ӧнъяӧдӧм) серти кӧрӧмъяс (уджалан корӧмъяс);
3) сетӧ Системаса операторлы лӧсялана отраслевӧй системаув да отраслевӧй модульяс сӧвмӧдӧм (ӧнъяӧдӧм) серти уджалан корӧмъяс сы могысь, медым бурмӧдны найӧс;
4) нуӧдӧ лӧсялана отраслевӧй системаувса вӧдитчысьяскӧд отраслевӧй системаувса мыччӧдъяслысь база лӧсьӧдӧм серти да тайӧ мыччӧдъяссӧ выльмӧдӧм серти котыртан удж;
5) примитӧ отраслевӧй системаулӧ пыран инӧдсӧ сетӧм либӧ вежӧм йылысь помшуӧм да ыстӧ лӧсялана заявкасӧ Системаса техническӧй операторлы;
6) сетӧ отраслевӧй системаувъясӧн вӧдитчысьяслы методология боксянь отсӧг Системаӧ юӧр пыртан да выльмӧдан пӧрадок юкӧнын;
7) дасьтӧ лӧсялана отраслевӧй системаувъясӧн вӧдитчысьяслысь уджсӧ урчитысь документъяс;
8) консультативнӧя отсалӧ отраслевӧй системаувъясӧн вӧдитчысьяслы пыртны юӧрсӧ лӧсялана отраслевӧй системаулӧ да вӧдитчыны сылӧн уджалан позянлунъясӧн (петкӧдлысьясӧс консультируйтӧм да велӧдӧм).

	Отраслевӧй системаулӧн вӧдитчысь
	1) ыстӧ отраслевӧй системаувса операторлы Система йылысь положениеӧ вежсьӧмъяс пыртӧм серти вӧзйӧмъяс;
2) лӧсьӧдӧ да ыстӧ отраслевӧй системаувса операторлы отраслевӧй системаувлысь уджалан позянлунъяссӧ бурмӧдӧм да сӧвмӧдӧм серти вӧзйӧмъяс;
3) могмӧдӧ Системаӧ пыран инӧдӧ да отраслевӧй системаувъясын обработайтан юӧр доръян корӧмъясӧ кутчысьӧмсӧ;
4) пӧртӧ олӧмӧ могъяс, кутшӧмъясӧс сетӧма торъя удж сикасъяс лицензируйтан юкӧнын отраслевӧй системаулӧн вӧдитчысьлы, отраслевӧй системаулӧн вӧдитчӧм отсӧгӧн;
5) вӧдитчӧ юӧр доръян сертифицируйтӧм средствоясӧн, сы лыдын юӧр доръян криптографическӧй средствоясӧн, лицензируйтӧм уджтасуловӧн, кутшӧмъясӧс сетӧма Системаса техническӧй оператор;
6) аспас доръян юкӧнын нормативнӧй инӧда актъяс да Россия Федерацияса стандартъяс серти могмӧдӧ Системаӧ пырысь аспас обработайтан пӧрадокӧ кутчысьӧмсӧ Системаса техническӧй операторкӧд аспас обработайтігӧн эрдӧдӧм торкалӧмъяс бырӧдан юкӧнын ӧтув уджалӧмӧн сэк, кор эм аспас боксянь  видзчысянлунлы грӧз;
7) сэк, кор эрдӧдӧма бокӧвӧй йӧзлы доръян юӧр сетан, налысь паськалан да найӧс воштан фактъяссӧ, дзик пыр юӧртӧ та йылысь Системаса техническӧй операторлы;
8) пӧртӧ олӧмӧ Системаса техническӧй операторлысь автоматизируйтӧм уджаланінъяс дорӧ, кутшӧмъясӧс йитӧма Система дорӧ, да Системаӧ пырысь юӧр дорйӧм дорӧ корӧмъяссӧ;
9) могмӧдӧ аспаслӧн гусялун да найӧс обработайтігӧн аспас боксянь видзчысянлун дорӧ корӧмъясӧ кутчысьӧмсӧ;
10) могмӧдӧ «Аспас йылысь» Федеральнӧй оланпас да сы серти примитӧм нормативнӧй инӧда актъяс, аспас дорйӧм дорӧ корӧмъяс серти аспас серти оператор дорӧ корӧмъяс олӧмӧ пӧртӧмсӧ.


